
Ω9.65.05A.01 [0]
TBB LATPY
=============================

Ω9.65.05A.02 [0]
KALANGV LATDWN: BAIBAL KW (A)

KATUMHMEI RUANVRY khou tei daickanmei Baibal bamv khou khou TABUI tumeithu tabui bui patkan tumei lam latow kan the. Ntauthu mbaanv lwn kapuihloumei thouduak nunc hei TABUIZAENG pat tuang tumei phupat khang the!

=============================

Ω9.65.05A.03 [0]
[KARANA PATMEI LIPH MONTAGE-RYMMEI MAENGC MBAIBIAK KABANGC KHOU NAIMEI RUI NKHAMHMEI THE]  
BAIBAL…KABISWMEI khou ntau nganv khou ariumei guay hei, kaganv tuang daickanmei parynunc the, charyn na kakwn kakuaic likmei pary luanv, kida khang maekmei Ravguangc lat hy, mansei rui tikalaihmei, bumaengh rui dincloumei heiguai hei kabuk akhat swna khuamkaduailouna lianlou the. 
Lat thanv kiuthu mihei e: miguai tihei tabui rui bang kariulou cho?  Tatgutna bammei thouduak kaguai khatni Ravguangc tuang chamraeng kathanc ndauhloumei kaguai tihei hui kariuloumei kabacnunc hamhmethei latbamv nunc nai tina cho? 
=============================

Ω9.65.05A.04 [1]
BAIBAL KW TUMEI LATDWN LEV NEIHKEY DAMNGAENGC
Latdau kiu thu, nguay tumei the. Latbamnunc NAI e.  Kumna aniu rui mitateic aniu tuang BAIBAL KW twna kaw the...kalamthu mituang nthukliangmei baibal tuang kabac khou, ndauhloumei khatni kabah thaymei...

////
….miguay hei puakpatpui bamv e!

=============================       

Ω9.65.05A.05 [0]

JISU THUAPH khou aniu makumc rui pheybamv kasiamhna phey raanvloumei tei ningtow dai? Kathai nkhavmei #8 khou aniu rui mitateic"Katumhmei ruanvry tuang pheylangh” twna kawlou e.

=============================     

Ω9.65.05A.06 [1]

Pheybamv khou tei aniu rui langhru ruh raanv thaulouna mitei rui D7KJ swna lianlou kan e…

////
…BAIBAL KHUKH khou duancthauloumei latkaeng ruh katangv khou hapgut kan e:  

=============================    

Ω9.65.05A.07 [0]
[LATKAENGNUNC KARANA SAMCGUT THE]

…DAMHMEI,  ABRAHAM,  JOSEPH, MOUSI,  JOSHUA,  KAGUAKCMEI,  GUANGHDIC,  NYMLOUMEI,  KARIMMEI, and JISU.

=============================       

Ω9.65.05A.08 [0]

Mitangv tei langhru panguh hapgutmei rui NKHAMHMEI GANV tuang kadwn swmei thouduaknunc ta lianvlou e.  Khrista tuang pumc swmei geihmei rui keynganvmei khou – nuhnah bammei hei– mituang guangnimei thouduak panguh khou the.  Miguay kiu thu…

=============================       

Ω9.65.05A.09 [4]

…Lauziu nac nowsuanhmei ngai taektu…


////
Khrista guang kaneimei
////
kamei tingkwm ching kandih khou guanghtumei… Millennium…

////
heitangv Daihmei Mphuanvmei Guangcbamvpaeng latzan, 

////
mituang thouduak hei rui kaguaina khou karucsinghna luailou the… Kathancmei Tingkauc khatni Kathancmei Kandic.

=============================

Ω9.65.05A.10 [5]

Ntauthu…tanc kanmei latdyng kaengnunc tei Baibal Ruanvry tuang pheylangh khou phayloumei tei ningtow kho...Latdyngnunc tei…Ravguangc tuang giugamakmei latrianvnunc e…aseic nganv tiguangtangclou bam e tumei aniu lwm e.  Mituang tanckanmei Latdyng Guangc tuang latrianv kaengnunc tei, kaduan swna mikhou naithe, 

////
ABRAHAMIC LATDYNG...Thaureymei 12 lev 15…

////
KADIC LATDYNG...Riakdanv Kaluaihmei 30

////
DAVID LATDYNG…2 Samuel 7…khatni
////
daihmei KATHANCMEI LATDYNG …Jeremia 31.

Mituang daickanmei thouduak guai hei kariuna nkhamh khou 

////
kandih ruanvry khatni hmdaihmei latrianv guay nganvlou puni – Ravguangc rui gandaih Abraham khou nrianhloumei guay tei –guangtangc nthuih puni the.   

=============================      

Ω9.65.05A.11 [0]

KUMETHEI... miguai hei phumincgut khang rui...BAIBAL TUANG NDAUHLOUMEI TUANG NGUMHROU SWMEI khou gut kho...RAVGUANGC TUANG GIUGAMAKMEI LATDYNG CHAMRAENG.

=============================   

Ω9.65.05A.12 [0]

Makumh gay khang lat hy kiak akhat nai the... Khristianmei Hypouc Don Richardson tuang e, kamei hei tingsaengcna khatni daicna gaychamv laupuk khou taancguangmeipu ni e...lat kathaychuymei gaychamv dinhmei ni e.  Don Richardson rui...katuang buk ETERNITY IN THEIR HEARTS khou kumna hy e...

=======================

Ω9.65.05A.13 [2]

“Abraham Latdyng...hei Baibal tuang ngumhrou e – nthukna ndauhloumei tuang ngumhluang e. Mituang ngumcluang ta thayloumakmei ram nchamlou thu kachangcna kangumcluang maekmei e. 

////
Mitei kachangcna– ngumhrou maekmei – swpuni the. Kumna kaniu rui latow kanmei suaihiam tei, kaniw zaat khangna hamhna, kandihmei guay khang tii kaluan keymei phaan…
////
… Khristianmeinunc lung titangkhynlou puni the.”
=============================     

 Ω9.65.05A.14 [8]

Ntauthu Baibal tuang kakiak kasaekc lou kaduai lakho.  Kakiak mpeyna loukaduai khang naipuni dihe. Kathai nkhavmei #10 khou rui kahouh lakho.

////
Thayna bammei PAAPC tumei latkaeng lam khou sa kahouh kho.
////
Latdyng Guangc tuang Ibrimei lat khatni Latdyng Thanh tuang Grik lat khou naimei kaneimei kabac tei English lat khou SIN twna hanloumei tei aniw rui PAAPC twna thay the... Milat kabac geicna nai e…kabangc khou…

////
LATLIAMMEI...

////
GAYMAKMEI...

////
TAANC LAANHMEI...

////
ROUHSIMEI...

////
KUAMTUMEI...

////
khatni SIMEI...

Milatkaengnunc tei katuang tuang lat khou heikumhmei siimei kheiliaknunc ta satuang e. Nangrui  PAAPC tumei latkaeng, English khou SIN twmei latkaeng akhatna khang hanloubammei hei, geickanmei kabac guay tei zauc pukhou gaat hakna how e.  =============================

Ω9.65.05A.15 [2]

Tiki PAAPC tumei latkaeng khang hei

Ibrimei khatni Grik lat khou kabah nchamcmei latzuanv akhat nai e.
////
Mikiu thu...KARIANV GUANGTANGHMAKMEI… luhpai kaapmei gankhat rui tamcloumei rianv tei kaapguang tanghmak khou nai de.

////
Nang kakhanhbam nuh e…heikumhmei hei tabui thiak khou…Baibal tuang kabac...karianv tumei khou tei nai cho?

=======================

Ω9.65.05A.16 [1]

Gaythe…nthuihmei mikzuatriang khang tei…aniu nthanmei latrik khounah gut zauc raph puni the.  Mikhou tei Ravguangc rui mansei tuang nthuihmei kheiliak khang riatloumei rianv phupat puni.

////
Jisu kahak rui saa e, “Tingkauh thangc bammei nangniw Pu nthuihmei kumcna nangniw ni nthuih nina e.” [Matthew 5:48]

=========================       

Ω9.65.05A.17 [8] (karana montage khou Ravguangc zanc nunc)

Kathai nkhavmei # 11 lev… “nthuihmei” tumei tuang kakunv kakuaic hei akumh sihna thaypat ngam puni cho?  Mikhang tei…Baibal khou naimei Ravguangc zanc nunc hei zau titho…zanh nunc, latkaeng lev latriangnunc kamei rui karana khang sinswmei guai tihei.  Milatnunc rui aniu khou tinaikan khang tamcloumei kheiliak khatni bumaengh lwnlung tithaylou e.  Kumna baibal khou naimei Ravguangc zancnunc pangc khou tei minunc heini e…

////
….NGAMPRIMEI…

////
….SWMLOUMEI…

////
….LWMNUHMEI KHATNI KACHANGCMEI…

p////
….RAVGUANGC LAUZIUNAC…

////
….NCHUMHMEI…

////
….KALINGMEI…

//// 
….KHATNI ZANH GUAI RUC SINGHMEI……POUBAUHMEI KHRISTA…JISU kahakge!  

Miguay hei aniu ta tiswnimei kheiliak kasaekc the…kaguay tihei aniu gankhatna lev sini kida khang maekge.  Kumethei lat thanv hei naibam dihe…

////
ANIU KARIANV TEI … GUANGTANGC NI … GUANGTANGHMAK CHO?   HEIZAENGRUI aniu khang Guloumeipu kage nai e…Poubauhmei Jisu Khrista e.
==========================    

Ω9.65.05A.18 [1]

Lat thanv akhat dat rui: THOW rui mirianv tei kutangc ngam puni cho?  Tukumhna mi mbaanv khou lungcna karianv tei guangtangc ni?

////
Aniu khang latdau nai the. Paul rui nthan thiakna duinana Rommei 3:23 khou hylou the...
=============================
Ω9.65.05A.19 [0]

" KALAM THU MEIC GUAYNA PAAPC TAANC NGAM THE, KUMNA RAVGUANGC TUANG HYMDAIHMEI TEI GUANG TANGH MAK KHE."  SAKALUAIHDATNA… MEIC GUAYNA PAAPC TAANC NGAM THE!

=============================
Ω9.65.05A.20 [19]

Ntauthu baihmei kiak akhat naidat the...Kathai nkhavmei #12…Khou hei sin tarinuhmei latkaeng nunc nai the.  Reymei swna
////
NYNG.....katangv khou 

////
NUHNAHMEI...heitangv 

////
LATDYNG...nkhamhmei khou
////
LATRIANV.

Milatkaengnunc tuang kabac hei ngamvziw khou rui guang e. 

Kaling thu, 

////
NUHNAHMEI lev LATDYNG hei sin tarinuh e...kumna
////
LATDYNG lev NYNG ni...heitangv 

////
NYNG lev NUHNAHMEI...nkhamhmei khou...khat khat swna...

////
NUHNAHMEI,

////
LATDYNG khatni
////
NYNG…hei 

////
LATRIANV lev sintarinuh e.  

Milatkaeng padeih khou hei daickanmei nuhnahmei khatni nganvziw tuang kabac guang kaduai e.  lat baihmei khou, dictionary thei layna, Baibal tuang kalangv khat tihei...Ravguangc tuang KAGUANGCMEI
////
….NYNG …

////
….LATRIANV...or

////
….NUHNAHMEI twna kaw nuh e…
Mikumc raphna…Ravguangc tuang kathancmei 
////
….NYNG
////
….LATRIANV or

////
….NUHNAHMEI tunuh e.
Sinsw tari mei hei rui Ravguangc rui kamei rui damloumei guay lev ngamvziu kasiamhloumei tuang thukh khatni kadai tei daicha lianvlou e. Sin nuhmei lat guay hei zaucna…Kahunungc tuang lat hanmeinunc rui kaguangcmei tiki kabah guay tei naimei latkaeng LATDYNG tumei hei sin khang latdyng keylou kanmei thei layna …aniu khang
////
LATDYNG GUANGC khatni
////
LATDYNG THANH hei tilou the.

Heitangvthu...Baibal tuang latrianvnunc khatni nuhnahmei tumei hei lungning khou louna...milam hei makumh o… 

=============================
Ω9.65.05A.21 [0]

…mikiu thu reynungc paryluanv khou charuangc khatni siandui lam khou latrianv khatni nunahmei peyna sinswmei tateic e.  Reynungc latrianv ta sachap khang, mi thouduak hei…

=============================
Ω9.65.05A.22 [1]

…kathai nkhavmei 13 hei baanh khou sinna kathai kho…nang khang lauziu kang akhat nai e tuna ning lakho…tiki miguay tateic tei kataek binctu diu khang kandih liuhapdat khang kage nai the.

////
Kabiak khat thangc rui, nang pammei khang kandih daicna nai e, nang khang kage naimei khou tei sinsw khang kabamv kasaekc tikhang kamei nuh the.

Mikhang tei nang tukumhna chamdaanv ni?

Baibal ganv khou…kathiak padeih nai e...minunc kiu thu…

=============================
Ω9.65.05A.23 [0]

Reynungc tuang BAANH LATRIANV…chumhnana baanh sin tamzuanmei…meicnunc kak khou nuhnahmei ganv khou taan gaimakna taancnimei thiak – aniw ganv khou nganvna taancbam e.

=============================
Ω9.65.05A.24 [0]

Katitna tingsaengc maihmei thiak rui…kaganv kasaekc khangna de…PHAYTHUAPC LATRIANV.  Nuhnahmei tuang khudamc swna, kabiak kaneimei rui phaythuapc akhiak puni, mitei ganneimei rui nuhnahmei tei naibam saanv rylou bam khang e.  Taekdat khang rui, katuang tuang phaythuap tei lahanc dat khang e, kumethei latdyng tei luailou the.  Tatkanmei ganv kumc ramhguay handat puni.
=============================

Ω9.65.05A.25 [2]

Mitangv rui …NTEY LATRIANV…nuhnahmei thiak akhat muay e, Mikhou hei phaythuapc latdyng suangc lunghdyng nthuk maihna lapuni, ranv hakmei thu hamh e.  Kabiak kaneimei rui kamanv kunghmei ntei tei meicgeihmei rui sianphai khou mpamei khau khou louna akhiak puni.  Mituang kabac kiu thu nuhnahmei ganv tei luai pukhou…ntei guaytei hanclou dat khang kungc sih e tiki, lat swna thu nuh e.  Kumlana, reynungc thu ntey hei rui latrianv swthe twmei lianvbam khuanv e.  kaganv kasaekc khou thu kakhau natei kakang kanei kak khou tei akhiakmei ganv nai e.  Heizaengrui, mi latdyng heini kungc hak makna taek nuh de. 

////
Tiki ntauthu, reynungc latrianv pangc khou daicliangna sinswmei latrianv khou guang the.  Mitihei aniu rui ZEI LATRIANV tuna kaw e. Zei latrianv hei mikumcna sw e:

////
kakang kaneimei rui katuang tuang khouringc akhat hamhethei mbudatna katuang khiukhingh they layna latrianv swkhang kapah puni…

====================================================

Ω9.65.05A.26 [3] 

Khouringh nunc tei swluailana kanei chung khou theihmei zancbangvnunc tei lamclouna chaeng kasiamhlou puni, 

////
…khouringh zanc lamcloumei kak khou tei, ganneimei tatdacna tat khang e.  Tabui ge cho?  Nguay… kalamthu raengcloumei chamraeng phaan tei zei keylou tuang the.  

////
ZEI LATRIANV hei kumethei kakang kanei tateic theih maksaanv bangclou tuang e!  kathiak baihmei khou sa ethei, ric hancdat nuhmei zei latrianv maek ge.  Tabuizaeng milam hei sageicna sabam cho?  Khou hei Ravguangc lev Abraham kak khou patkanmei kauhnganvmei maengc tei katitna how e: 

////
“[Ravguangc] keyna Abraham lev latrianv sw the (Abraham Latdyng)…diangcna saethei latrianv HIAN pat the…  Ravguangc thu “lat saanc” nuhde tiki (latdyng nimloumei hei) kasuangc daic mbumei maekpui zaeng rui, ‘Kazanc saancna latrian the’ (Heb. 6:13).  Baihmei thiak khou saethei mihei kabiak khatnamei latrianv e.  Kumtina mi latrianv guaihei suaizatmakmei e.”

=============================

Ω9.65.05A.27 [1]
MAENGH DAIHMEI NTAU GANV KHOURUI…

Ntauthu nkhamhmei kiak duanc gut puni the...

Khouhei mbaanv tuang ruanvry khou ntau patna bammei United States rui thayna bammei maengcnunc nai the.  

…U.S. tuang saengcdaihmei capitol kai Washington D.C. khou e.
Kazaat geickanmei heikumhmei ntau ganv tuang lwnlung rui...

////
….lat thanv tinai e:  miguay ta bang kariuloumei lam akhat nai cho?  Miguay ta ta tinailoumei kalungcmei lam hamh ethei kabiswmei latkw naicho – ntau hei,  dih akhat swna the United States of America khou –  meicguayna rui kaw tamzuan nuhmei latkw?

=============================

Ω9.65.05A.28 [0]

U.S. tuang Constitution tihei NGUMHROU swna Americamei guay rui laa nina e tumei hei aniu rui katilou nuh e.  Mihei ngamvziw naimei lat- hy e...kauh thangc rui tikeymei bansin hamh e, nguay.  Tiki thu, tingkwm phai-phay tatkanmei khou tei mituang akhatnamei lat-hy hei rui United States khou lungc nchamcmei panty lam khou hylou e…rih khou nih nchunzaenghmei ganv khou ni...gaymei ganv khou nih sihakmei ganv khou ni…Americamei guay rui kabah thaymei lat-hy akhat swna nai e. 

=============================
Ω9.65.05A.29 [1]

U.S. Constitution hei ngamvziw naimei lathy swlou dai...aseic aniu rui thaymei suangc nthukna baihmei lam... kumkhuanv ethei dih tuang lunghlwn nih aseic aniu rui thaymei dic suangc nthukna baicbam kan e.

HEIZAENGRUI… DIH AKHAT TUANG CONSTITUTION HEI 

////
MEICNUNC LEV DIHSINMEINUNC KAK KHOU NAIMEI NGAMVZIW LAT-HY.

=============================
Ω9.65.05A.30 [0]

Ntauthu Baibal khou naimei heikumhmei kabac, makumc, meicnunc, thouduaknunc hei makumh kho....heiguay hei BAIBAL…KABISWMEI khatni KATUMHMEI RUANVRY tuang nthukmei lamnunc e … Baibal ganv khatni paryluanv aniu kahukhou zauckey kan the. …[MUTSUT GUTNA…]

=============================

Ω9.65.05A.31 [0]

…Poubauhmei Jisu Khrista tuang gaychamv duanv khou kazauhmei khatni guangtanghmei!  Ntauthu lat thanv baihmei naidat the…

=============================
Ω9.65.05A.32 [0]


Mikhouni alamlou bammei, zaykariulou nuhmei latkw, NGAMVZIW LAT-HY BAM nuh e, Baibal tuang thouduak guai Nthanmei latrik khou naimei kahak tihei tipatbammei naicho?  Nguay, nai e!

=============================

Ω9.65.05A.33 [2]

Tiki reymei khou…miguay hei kathai nuh khang karaengv raengclou kho. Mihei reynunc Qumran nailou guaimei bamv e, Essenemeinunc– nthukna ravchap tatmei Jihudimeinunc kang akhat the – kaniu tei Theihmei duipui tin, Jerusalem khou rui duc hakmakna lungc baicna lunghmeinunc e.  Kathaimei gansaekc rui Baptistmei Jahon ni mikang khou kazauh e twna lwm e.

////
Essenemeinunc tei reynungc Jihudimei tuang nthanmei latrik tei kaniw baanc rui nampatlou e twna thay guang e.  Palestin tei Rommei baanc khou bowlou bammei ganv khou, Essenemeinunc rui baucna kaniw rui namloumei nthanmei latrikzy nunc tei baih phungc ducpatna… phuimei khowlang kai nunc khou kakamhlou kan e…

////
…heikumhmei taniang lainunc khou rylou e.  Kumna kaniwni –– khowlang khou tei––lungc nduangh the. Kaniw ta 1947 khou lauziu gaenghmei nac akhat rui kalauziu phumei chaeng phutow maksaanv tei gankhatna rui sinih thaymakna nchunrina lungclou khuanv e. =============================

Ω9.65.05A.34 [2]

Aseicni, mituang reynungc latzy kasaekc thu daeklouna meicnunc khou lou lianvlou bam e…

////
…Jerusalem tuang kazanc tatmei Israelmei Dic tuang Museum khou Latrik Ravkai khou e.

////
Kumna…khowlang khou rui…museum khou, khou tei rui kandih kapwm tuang latzy kathaimeinunc khou … Essenemei rui hyloumei daickanmei lanv hei maanmakna nai e…20 tanghmei century khou kamanv nailiangmei reynungc lam khou phupatloumei the twna meic mpeyna rui laa e.
=============================

Ω9.65.05A.35 [0]

Heitangv…Jerusalem tuang Latrik Ravkai maengc hei haploulana, Baibal khou hylou daeklouna aniw khang tikaluan keymei Ravguangc lev mansei kak khou naimei ngamvziu kabac khatni latrianv naimei bamv kahaktei phupat lakho.
=============================

Ω9.65.05A.36 [1]

Screen tin khou luhpainunc rui Kathai nkhavmei #14 khou nkhavlou puni…

////
….aniu rui reymei khou…duancthaunimei hei… ABRAHAM LATDYNG the.
=============================
Ω9.65.05A.37 [0]

Mihei Richardson tuang “BAIBAL KHOU NDAUHLOUMEI TUANG “NGUMHROU” e.    RAVGUANGC TUANG GIUGAMAKMEI LATDYNG CHAMRAENG MIKHOU KAHOUH THE!

Daihmei ABRAHAM LATDYNG....Ravguangc tuang giugamakmei tingsaeng latrianv chamraeng tei kalangv kanei swna ndauhlou e... 

=============================

Ω9.65.05A.38 [2]

Kathai nkhav khang baibiak luhpai rui soucloubam the…

Abraham tuang latrianvnunc hei Thaureymei tuang kabamv kanei khou rui kahouh kan e...
////
Reymei khou…Abraham tuang kazanc naikanmei KAWLOUKANMEI tei the –– latrianv kathumh lev kazauhna –– Thaureymei 12:1-3 khou.  Kaganv dak tei ningtow o: tingkwm 2000 B.C. gei khou e.

////
Katangv khou Ndauhloumei 15:9-18 khou, kalingmei latrianv tei lianvlou dat the … ZEI LATRIANV swna…kahuthangc salou kumc… mitangv tei Ravguangc rui –– kalingmei LATRIANV Kamei lev Abraham kak khou swlou kan the. 

Kumethei…Mituang reynungc latrianv tei tabui rui kasiamh cho?

=============================

Ω9.65.05A.39 [08]

Ravguangc lev Abraham kak khou naimei latrianv lev paac ada key kho, kahuchui thangc ni kahikanthe...ningtow dai Thaureymei 12: 1-3?

////
…. K-K-S tumei ABRAHAM thuaph khou.  Heikumna hylou e…

////
 1 “Ringhpouc rui Abram khou sa the, “Nang kandic, nang riang nang luaic khatni nang pu kai ta ganclouna ai rui nang khou lyanlou pw nimei kandic thangc tat tho. 
////
MIHEI KADIC TUANG LATRIANV ABRAHAM KIKTA KHANG E.

////
 2“Ai rui nang kikta tikingc nkiuclou puni the, kaniw tei zaatc daihmei sw puni the. Nang hei suaihiam sw diu khang ai rui nang ta suaihiamlou puni the khatni nang zanc tidaiclou puni the.
////
MIHEI KATHW TUANG LATRIANV E, DAIHMEI ZEIRIANG HAMH E THEI KIKTA, KAKHOU RUI LUNGC GUANGMEI.

////
 3 Nang ta suaihiamloumei nunc ta tei ai rui ni suaihiamlou puni, nang ta siangloumei nunc ta tei ai rui ni sianglou puni, khatni nang paan rui kandihmei zaat, kaikhunh kaguayna ta ai rui suaihiamlou puni.”

////
MITUANG SUAIHIAM HEIRUI, ABRAHAM ZEIRIANG KHOU RUI TUANVPATNA ZINTAT NIMEI LATRIANV E…KANDIH KHOU MEIPUM KATHUIH KHOU MIGANV KHOU TEI RUI THAUNA ASEIC NGANV ZINPATMEI!

////
Latrianv tuang nthukmei lamnunc mihei e... K…K…S… Abraham  khou lianvlou the.
KADIC...KATHW......KHATNI SUAIHIAM.

=============================
Ω9.65.05A.40 [2]

Kumethei…kadwn swmei khou…KADIC tiloumei lam hei Thaureymei 12:1 khou nai e...

////
KATHW lam rui Thaureymei 12:2 khou...

////
Khatni mbaanv kapwm ta kouctow nimei SUAIHIAM tei Thaureymei 12:3 khou tilou the.

=============================
Ω9.65.05A.41 [0]

Ntauthu khapmei lungc khou mituang charynmei puatbamvnunc hei zauc katamv kho.   Lat thanv kanei patpuni...

=============================
Ω9.65.05A.42 [0]

REYMEI khou… Milat guay hei diangcsiakmei nata lalou kho cho …saloumei ling khatni dianghmei kabac tei nah?

=============================
Ω9.65.05A.43 [0]

Aniu khou nthanna salou the…Ravguangc rui Abraham khatni kakikta khang KANIW TUANG SWMEI KANDIC tikhang nrianhlou e…MEIC AZUH RUI KASIAMHMEI DAIHMEI ZAAT…KUMNA, KAKHOU RUI, KANDIH KAPWM KHOU NAIMEI KAIKHUNC GUAY KHOU SUAIHIAM TIGUANG PUNI!

=============================
Ω9.65.05A.44 [1]

Milat guay hei Abraham ganv khou tei kumcna aseicni lalounuh dai
…tingkwm 4,000 huthangc aniu poupeic khou lianvloumei kahak tei?

Nguay, mitei nang lung khatni nang makumc khou…nang rui mundaw nimei the!  Mituang lat thanv ta teic mudawmei thiak rui suaizatmakmei Ravguangc lat khou aniu adih lwm cho tumei thay puni …kalamthu…
////
Heihamhna…KUMHMAKGETHEI…baibal khou hyloumei puatbamv tabui tei lalou nuhmak khe tumei naicho…hamhthei nang rui kahawmei kabac teinah makumhbam tuang cho?

=============================
Ω9.65.05A.45 [1]

Kaneimei lat thanv naidat the: mikhou hei taanvsw bammei tabui baihmei naicho? Nguay…

////
NAINUH CHANGH E!

=============================
Ω9.65.05A.46 [0]

Ncham kauhmei nunc, lat kathaimeinunc khatni dinhmeinunc rui sa e tumeithu milatnunc hei TINGSAENGZAENG piunuh e...Thaureymei 13:15 rui lianv e.  Mihei pahmei ganv khou aniu khang tiguangtangclou dai?

=============================

Ω9.65.05A.47 [0]

Ravguangc rui sa e..."Nang rui howmei ramv guay hei nang khang khatni nang kikta khang tii puni, kumna mi hei tingsaengzaeng nangniw tuang sw puni the." 

…tingkwm khatna...tingkwm ching mbu tumakge...tiki TINGSAENGZAENG E…Hebrew tuang latkw khou suaidatmakmei kabac the!

=============================

Ω9.65.05A.48 [0]

TINGSAENGZAENG tumei tangv…kumna nai e…Latrianv latdyngnunc hei DIANGSIAKMEI latbamv e. Saloumei kahak tei katuang kabac the.       

=============================

Ω9.65.05A.49 [0]

TINGSAENGZAENG tumei puatbamv tihei zauc daicna zauc ethei…Thaureymei 13:14-17 khou.  

“Lot tat kanmei tangv, Ringhpouc rui Abram khou sa e, “Nang bammei bamv khou tei rui dihpy dihba, neihpat neihkey zaucmincna zauc o.”
=============================
Ω9.65.05A.50 [0]

Nang rui howmei ramv guay hei nang khang khatni nang kikta khang tii puni, kumna mi hei tingsaengzaeng nangniw tuang sw puni the.
=============================
Ω9.65.05A.51 [0]

Ai rui nang kikta ta tei kandih taniang thw zu tigeiclou puni the, kumna kandih taniang thw sing chak ngam lakmei kumc nang kikta sing chak ngam pu lak khe.
=============================
Ω9.65.05A.52 [0]

Tatna ramv kapwmna tei zauc tho, mi kaguayna hei NANG KHANG TII PUNI THE.
=============================
Ω9.65.05A.53 [0]

Nuhnahmei khou hei haploumei latkaeng kaguai rui dinhmei thu Ravguangc rui kadic tilou the– latrianv swlou the –Abraham khatni kakiktanunc khou giugamakna tilou the.  Kumnani sa nuh e...mihei GIUGAMAKMEI LATRIANV kasiamhloumei tuang e.  Mihei rui tabui lianv cho… GIUGAMAKMEI tumeita cho?

=============================
Ω9.65.05A.54 [5]

Nthukmei latbamv kanei hei makumh kho:

////
GIUGAMEI tuang nuhnahmei hei kumpuni...

////
"Ai MIHEI taanclou puni...nang MITEI taanclou ethei."

Nuhnahmei khou tei kabiak kaneimei thangc rui taanc lianv khang kage nai e.

////
Tiki, GIUGAMAKMEI tuang nuhnahmei hei kasiamh nuh de,

Kathiak hei kumnuh e…

////
“Ai mihei hamhthei mitei taanclou puni nang miganv khou tei TABUI-BUI THIAK SWBAM SINIH.” 
Mituang nuhnahmei hei phungc guang khang rui kakang kanei kak khou ramh khat sinih swkhang maek ge— kabiak khat rui kaguaina phungclouna khat biak thu taanc khangcdat khang kage mak khe.
////
MITEI Abraham Latrianv, Nuhnahmei, Latdyng tuang kalungthu swmei e, hamhthei...mikhou hei thu, Ravguangc nyng ta e.

=============================
Ω9.65.05A.55 [2]

Ntauthu…thouduak tateic zaucminh khang rui …Thaureymei 15:9-18 hei paac kho:

////
Ravguangc lev Abraham kak khou zei latrianv swkanmei lwn tei e.  Mikhou hei puatbamv kanei rui zei latrianv swmei tuang kanganv kutanghmei tei tateic lianv e – kaganv khou tuang ngamvziw naimei nuhnahmei thiak e:

////
“Neih key kanmei tangv zingc guang pwkhou thay mak daekna maikhou katungh buih buimei mailai akhat lev maibwang chuangc bammei mairam patna khouringh paek mbaeng suaklou bammei kaney kak khou tei tatpat the.

=============================
Ω9.65.05A.56 [0]

“Mi khou tei Ringhpouc rui Abram khou kumna latdyng swna sa the, “Izip tuang ramvrei khou rui Euphratis baek nganvmei khou naimei kandic twmei thu…ai rui tipunithe.”
=============================
Ω9.65.05A.57 [2]

Kahuthangc aniu kabah latow the…ABRAHAM LATDYNG hei kumethei thu  Ravguangc kamei kahak rui kabiak khouna rui kapam swmei Abraham khou tiloumei zei-latdyng khuanv e.  

////
Latdyng Thanh khou mihei saa nthanlou e…Ibrimei 6:13 khou…

////
13 “Ravguangc rui Abraham khou latryan swlou khou, kakhang suangc daihmei nai dat ti makpui zaeng rui karana kazanc saancna…”

=============================

Ω9.65.05A.58 [4]

Heizaengrui...Ravguangc lev Abraham kak khou mituang chamraengnunc hei nai kan e...
////
Latrianvnunc hei 
////
TINGSAENGZAENG  khang e...

////
kabah hei DIANGCSIAKMEI e...

////
khatni tiguang tangcloumei hei GIUGAMAKMEI thiak khou e.

=============================

Ω9.65.05A.59 [3]

Nkhamhmei khou…gumloumei tauc hei lianvlou the.  Ngaksakna chiwmei thiak khou hylou e…Thaureymei 15:6 khou… ABRAHAM KHUKH khou aniu hylou kan the…

////
ABRAHAM RAVGUANGC KHOU LWMLOU THE...[RAVGUANGC]...KAMEI RUI KATA NZIHMEI KHANG CHAKLOU THE.

Ngamv naimei thayduanv aniu khang tilou the: lunghning nthanna Ravguangc rui zayloumei khatni tiloumei tateic lwmsimakmei tumei rui 
////
Kahukhou nzihmei tumei tuang kabac ling e.  Kumna mihei aniu rui thaynuhmei kabac khou nthanna lianvlou the...Heirui
////
Evangelical tuang kabiswmei theology khou Latdyng Guangc tuang Thaureymei 15:6 tihei nganvloupuibamv akhat sw e.

=============================
Ω9.65.05A.60 [3]

Ntauthu matak khat chaengtin thuictat.  

////
Latdyng Guangc khou baihmei latdyng akhat nang rui makumhpatreylou bamnuh akhat nai e.  Mitei duinana zauc kho.  

////
Tiki, katuang thouduaknunc lev kalamnunc hei Abraham latrianvnunc lev baic e. RAVGUANGC LEV MOUSI KANEI KAK KHOU NKUNMEI CHAMRAENG tei e!  Mituang latdyng hei Latdyng Guangc tuang Tatpatmei buk khou nai e …

////
kumna mihei MOUSI LATDYNG kaw the.  Tiki…MOUSI tuang hei thu Abraham tuang nuhnahmei khou kazauh MAKGE.   Mituang chamraeng hei thu akumh cho? 

=============================
Ω9.65.05A.61 [0]
[KALIPH KALANGV 5B KHOU KALAIHPATMEI]

Khapmei lungc khou MOUSI LATDYNG hei Kathai Nkhavmei #15 lev twna taancgut puni the.

=============================
 Ω9.65.05A.62 [0]

MIWMEI LIPH

==========================

